
la marée, ie mis pied a terre: ie penfay eftre mangé
des maringoins, ce font petites mouches importunes
au poflible; les grands bois qui font icy en engendrent
de plufieurs efpeces; il y a des mouches communes,
des moufquilles, des mouches luifantes, des marin-
goins, & des groffes mouches, & quantité d’autres:
les groffes mouches piquent furieufement, & la dou-
leur qui prouient de cette piqueure, & qui eft fort
cuifante, dure affez long temps, il y a peu de ces
grofles mouches; les moufquilles font extremement
petites, a peine les peut-on voir, mais on les fent
bien ; les mouches luifantes ne font point de mal,
vous diriez la nuict que ce font des eftincelles de feu;
elles iettent plus de lumiere que les vers luifants [31]
que i’ay veus en France: tenant vne de ces mouches
& T'appliquant aupres d’vn liure ie lirois fort bien.
Pour les maringoins c’eft l'importunité mefme, on
ne fcauroit trauailler notamment a 1’air pendant leur
regne, fi on n’a de la fumée auprés foy pour les
chaffer: il y a des perfonnes qui font contraintes de
{e mettre au 1it venans des bois, tant ils font offenfez.
I’en ay veu qui auoient le col, les ioiies, tout le vi-
fage fi enflé, qu’on ne leur voyoit plus les yeux; ils
mettent vn homme tout en fang quand ils I’abordent;
ils font la guerre aux vns plus qu'aux autres; Ils
m’ont traité iufques icy affez doucement, ie n’enfle
point quand ils me piquent, ce qui n’arriue qu’a fort
peu de perfonnes fi on y eft accouftumé: fi le pais e-
{toit effarté & habité, ces beftioles ne s’y trouueroient
point; car defia il s’en trouue fort [32] peu au fort de
Kebec, a caufe qu’on couppe les bois voifins.

Le 4. de Iuillet nous leuames 1’ancre pour aborder
a quatre lieu€s de Kebec: mais le vent eftoit fi furi-
eux que nous penfames faire naufrage dans le port.



